
「宇宙車神」呢隻名氣馬，
相信大家都會吼到實，等睇呢
隻係乜傢伙，探子回報，呢隻
馬大智若愚，平常操練踱步，
只擺出一副懶洋洋姿態，但一
到試閘就唔同晒，好似日前由
莫雷拉試課八百米草閘咁，隻
馬鬥心非常強，可以一放到底

勝出呢課大閘。咁當然有人會咁睇，既
然「宇宙車神」由雷神試大閘，點解雷
神呢次唔騎佢，揀番「威先生」上陣。
據知，呢一系人馬，即「車神」系，蔡
家讚嘅家族馬連同隻「巨無霸」交俾大
摩打理之後，用乜人騎，佢哋唔會過
問，呢隻「宇宙車神」，蔡家讚夾埋佢
老襟甄子丹購入，講真甄子丹以往都唔
係馬圈中人，但宜家做咗馬會打吡大使
後，即積極參與賽馬活動，至會有呢隻
「宇宙車神」出現，「宇宙最強」就係
代表甄子丹，蔡家讚則喜歡車，沿用番
「車神」呢個名，所以就有呢隻「宇宙
車神」出現。

自從甄子丹做咗馬主之後，近期亦多見出現
於馬房，消息所得，近呢半個月，子丹經已入
過三次大摩馬房探班，一直留意「宇宙車神」
進度，幕後希望呢隻係攞威馬，出賽時候最好
就有狀態爭勝，應該係話唔好唔出，至於呢次
點解莫雷拉操好都唔騎，呢個純粹係大摩用人
嘅喜好，正如上個禮拜咁，大摩四W當中，
莫雷拉只有一W，其
餘三隻用晒潘頓騎，
以呢個例子去解釋，
相信大家便會明白。
「宇宙車神」呢次用
梁家俊跑，呢位華籍
騎師亦係大摩喜歡用
嘅殺手，所以大家千
祈唔好當佢係副車。

周三快活谷八場草地夜賽排位表
彩
池
說
明

孖寶：一至八場
四重彩：一至八場
第一口孖Ｔ：三、四場
第二口孖Ｔ：六、七場
三Ｔ：四、五、六場
三寶：六至八場
六環彩：三至八場

符
號
說
明

↑較上賽高一班
↓較上賽低一班
★首次評分
◎轉廄初出
＃延遲報名加入
PC半掩防沙眼罩
BO單邊眼罩
Ｐ防沙眼罩

TT綁脷
Ｅ耳塞
CO單邊羊毛面箍
CP羊毛面箍
SR鼻箍
SB羊毛額箍
XB交叉鼻箍
CC喉托

Ｖ開縫眼罩
Ｈ頭罩
Ｂ眼罩

配備後加：
1代表初戴
2代表重戴
-代表除去

宇
宙
車
神
馬
主
常
探

大 摩

上周三的谷草夜馬在C加三欄舉
行，當晚跑道情況對於前置馬較為
有利，大部分頭馬都是轉彎入直路
時居第五位或之前，只得「金叻
星」例外，第七位入直路仍然可以

後發先至爆冷。「金叻
星」七日前出戰一哩，

早段貼欄採取居中跑法，轉彎入直
路時移出外疊展開衝刺，結果險勝
而回，最後四百米造廿三秒三一全
場最快時間，走勢的確出色，「金
叻星」至今累積五場頭馬，所勝出

路程分別為田草千四、一哩、千八
米及兩勝谷草一哩，能夠在不同馬
場及路程贏馬，除了反映路程適應
性廣泛外，實力也未見盡，今次加
程 排 到 靚
檔 ， 具 添
食機會。

金叻星匆出謀添食

周三跑馬地舉行八場草地夜馬賽事，採用全闊A跑
道進行，比賽空間闊三十點五米，基於全闊賽道轉彎篩
出外疊發力，會比較其他移欄後賽道容易取得平衡，
外檔後上型跑法，處境冇B及C欄咁不利，故此也屬
於跑馬地多條賽道中偏差最細，頭場開跑時間為晚
上七時十五分。今次重頭戲為警察盃，上屆是由
蘇廄「綠草如茵」勝出。巫斯義停賽，賴維銘養

傷，吳嘉晉延遲停賽。三T與六環彩無累積。

第五班、一二○○米。「快趣的」
剛戰初落五班差點放到開齋，粗身

馬此刻勇況不斷扳升，試準轉場再來對手
減弱不少可期打開勝利門。「天地福星」
過去三捷全在谷中同程錄得，重返五班形
勢又是另一片天，近仗四班賽績大抵不用
計，配潘頓須提防。「勁駿皇駒」歷來四
次上名紀錄全在同程，上次跑沙田閃閃身
輸近，今次重返強項已露出擊手影，三重
彩腳博牠。「蜜圈」來港尚未勝但此程一
再上名算是有根有據途程之一，目前評分
經已有承接力，今戰威脅性不容低估。
「盈喜悅」易廄後反覆試準，現階段只等
一次有利形勢就會郁手，今次憑着輕磅優
勢之利可後上爭入三甲。

第四班、一二○○米。「越跑越
好」近兩戰同程取亞季軍各一，直

路一而再衝段勁，性格忠心之餘走勢也十
分吸引，計時間表今仗到位。「薑餅人」
上仗同程排十二檔之下，都係只不敵超級
馬「紅衣醒神」得第二名水準高，今次強
手已去料有權坐正。「珍珠有利」此程三
勝全在四班賽錄得，七日前剛在同程上名
狀態回勇，目前評分已返回贏馬時水平足
可再講惡。「萬事盛」對上一勝在三班六
十四分水平取得，現時比贏馬時低十分大
可打反擊戰，跑開狀態不斷提升可作出威
脅。「善喜」上仗同程拚入第三足見勇態
冒起，目前評分比贏馬時還低一分，只要
取位順風順水應可提升名次。

第四班、一二○○米。「紀利福
星」近兩仗同程非冠即亞，蹄下敗

將「光芒再現」已征服三班，置身四班大
把上調空間，機會呼之欲出。「鴻圖戰
士」六歲馬季內狀態長期有水準，練馬師

蘇偉賢操養配合值得讚，今次再戰谷草千
二路合有力再爭三甲。「駕迅」踏入季中
全面冒起，已打疊五仗跑入前四名，四歲
馬持續進步轉戰谷草仍要提防，遇強可後
上爭一席。「靚先生」拍賣馬今季兩次上
名均在谷中同程錄得，目前評分已在新低
點結合本身進步，機會坐位望贏可做到。
「旅遊一哥」上仗騎師末段跌鞭影響發揮
跑包尾，表現失準可歸為輸形勢，論馬四
班始終有一定分量，易配可敲。

第四班、一六五○米。「神州魅
力」上仗久休十個月復出跑田草千

二米，路短之下都後上走得接近，重新開
氣後轉場增程返勝途可補中。「杰歡騰」
出道至今取得兩冠一亞均在同程可見屬路
程專家，沿留四班出爭時刻具挑戰大局能
耐可再俾機會。「信心出擊」季內每戰直
路均見追段勁，狀態一經回勇，戰鬥力總
可維持一段時間，班分兩利馬繼續吼住錯
不了。「信是有緣」六歲馬季內跑谷中屢
走得接近，復課不忿氣再加強操練準備，
看得出幕後頗有強烈求勝決心。「驍武」
剛戰受墮馬意外影響不足為據，論實力屬
四班中堅，轉霍利時馬房後仍未交代，捲
土重來可謀一席。

第四班、一八○○米。「寶正寶」
上仗差點放到叮噹馬頭僅敗得亞

軍，埋門贏好泥地大閘磨利槍頭，乘跑法
主動及近況大勇，有力贏番一場。「金領
宙」季內已在同班同程取得一冠一亞成
績，五歲馬正處當打時期，現評分仍未
見頂，由莫雷拉策騎人馬俱強，值重視。
「加州卓越」三戰此程全獲得獎金，新勝
姿態跟得又鬥得，今次試好大閘原班再戰
決心謀取添食。「疾如風」自購馬今季進

度日益冒升，前仗在谷草曾經跑獲季軍，
上場跑泥地屬過冷河性質，重返谷中食指
已動。「包裝勝將」來港逐漸適應水土，
部署加程乃正確安排，同父系馬多擅跑谷
草轉場有冷味，威脅性絕對不容低估。

第三班、一○○○米（警察盃）。
「威先生」季內五戰谷草短途取三

冠兩亞，上次初跑三班賽大熱門照贏進步
幅度驚人，一條心出戰勝途可取四捷。
「宇宙車神」在澳洲三戰取兩冠一亞紀
錄，贏馬是在千二米途程，來港贏好草閘
有心一出即搏命，有力飲頭啖湯。「運來
寶寶」外地一戰即勝來港，季內兩戰谷草
千二米曾快放得季軍及第五，今次縮程料
更利貫注，有力提升名次。「花紅」上場
四班贏完升上三班返田草都差點偷襲得
手，跑法主動馬重返主場上陣更利進取，
起步放出可亂大局。「滿貫豐采」七歲馬
戰鬥力依然高企，上季至今跑此程全部入
前四名，小休兩個月再戰三班強項不會袖
手旁觀。

第二班、一二○○米。「永旺年
年」今季四戰得兩冠兩亞戰績彪

炳，轉來谷中此程兩戰兩捷姿態大把在
手，如日方中馬可期取得三連霸。「醒蹄
飛」最近三戰此程取冠亞殿軍各一，四歲

馬經已踏上升軌可期連珠炮發，上班減磅
如釋重負有力威脅大局。「鄉村輝煌」至
今取四冠四位全在一千米途程，幕後棄上
周日田草一班直路賽有心捨難取易，路合
有力爭入三甲。「酣睡密碼」季中在田草
千二米開齋之後再出三仗都入前四名，谷
田俱宜性能廣泛馬，勇態持續可繼續爭入
前列。「同個夢想」經過一輪評分調整之
後配合近期狀態已有復甦跡象，今次渡江
出戰谷草勝途對手減弱有力重響勝鼓。

第三班、一六五○米。「勇創潮
流」前仗出戰嫌短千二米都有第

三，上場重返此程排十二檔仍叮噹馬頭僅
敗得第二，今次檔位內移篤定補中。「盈
如奇貓」來頭名氣甚響自購馬，剛戰初跑
谷中一哩即放入一席季軍試出彩虹，適應
水土後漸露威力已難輕視。「飛皇騰達」
上仗初跑谷中一哩兼臨場易配仍能爆冷開
齋捧盃，開竅後定可扶搖直上，越戰越勇
料機會坐亞望冠。「紅運精彩」近三次出
戰谷草賽事最差都跑第五，肉身馬既已跑
起狀態可期越戰越強，若對手失準便有機
可乘。「勇駒」此程六戰獲冠亞季軍各
一，半數能上名，剛戰影相之下僅不敵
「飛皇騰達」及「歡樂小子」得季軍不足
為辱，捲土再戰，圖收復失地。

紀利福星紀利福星勇創潮流勇創潮流

1

2

3

4

5

7

8

6

紀 利 福 星

監場董事：葉澍、艾志思
跑 道：A
三Ｔ及六環彩多寶：無
停賽騎師：巫斯義
第五場⑧捷捷勝排位後退出，由金領宙補上。
第八場⑦包裝騎士排位後退出，由小島怡情補上。

